
«Հայաuտանի Հանրապետության Սյունիքի մարզի Մեղրիի քաղաքային համայնքին գույք նվիրելու մասին» և «Հայաստանյայց Առաքելական Սուրբ Եկեղեցուն գույք նվիրելու մասին» ՀՀ կառավարության որոշումների նախագծեր առնչությամբ շահագրգիռ մարմինների կողմից արված առաջարկությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	ՀՀ Նախագահի աշխատակազմ
	Որոշումների նախագծերի վերաբերյալ դիտողություններ և առաջարկություններ չկան:
	Ընդունվել է ի գիտություն:


	2.
	ՀՀ արդարադատության նախարարություն
	Որոշումների նախագծերը համապատասխանում են ՀՀ օրենսդրությանը:
	Ընդունվել է ի գիտություն:


	3.
	ՀՀ տարածքային կառավարման և զարգացման նախարարություն

	«Հայաuտանի Հանրապետության Սյունիքի մարզի Մեղրիի քաղաքային համայնքին գույք նվիրելու մասին» ՀՀ կառավարության որոշման նախագիծն առաջարկում ենք խմբագրել ՀՀ Սյունիքի մարզպետարանի կողմից ներկայացված տարբերակով, որի անալոգիայով համապատասխան փոփոխություններ կատարել նաև «Հայաստանյայց Առաքելական Սուրբ Եկեղեցուն գույք նվիրելու և անհատույց սեփականության իրավունքով հողամաս տրամադրելու մասին» ՀՀ կառավարության որոշման նախագծում:


	Ընդունվել է, որոշումների նախագծերի վերնագրերում և տեքստերում կատարվել են առաջարկվող փոփոխությունները:


	4.
	ՀՀ ֆինանսների նախարարություն
	1. «Հայաստանյայց Առաքելական Սուրբ Եկեղեցուն գույք նվիրելու և անհատույց սեփականության իրավունքով հողամաս տրամադրելու մասին» ՀՀ կառավարության որոշման նախագծի վերանագրում ներառել հողամասի նպատակային նշանակությունը փոփոխելու վերաբերյալ դրույթ:

2. Նույն նախագծի 4-րդ կետն անհրաժեշտ է խմբագրել, քանի որ նախագծի ուժ մեջ մտնելու համար չի կարող նախապայման հանդիսանալ դեռևս ուժի մեջ չմտած իրավական ակտով տրված հանձնարարականի կատարումը:


	Որոշման նախագծի վերնագրում և տեքստում կատարվել են փոփոխություններ:
Ընդունվել է, 4-րդ կետը խմբագրվել է:

	5.
	ՀՀ կառավարությանն առընթեր անշարժ գույքի կադաստրի պետական կոմիտե
	«Հայաuտանի Հանրապետության Սյունիքի մարզի Մեղրիի քաղաքային համայնքին գույք նվիրելու մասին» ՀՀ կառավարության որոշման նախագծի վերաբերյալ առարկություններ կամ առաջարկություններ չունենք:

«Հայաստանյայց Առաքելական Սուրբ Եկեղեցուն գույք նվիրելու և անհատույց սեփականության իրավունքով հողամաս տրամադրելու մասին» ՀՀ կառավարության որոշման նախագծի 2-րդ կետում «Հայաստանի Հանրապետության տարածքային կառավարման և զարգացման նախարարին» բառերը փոխարինել «Հայաստանի Հանրապետության Տավուշի մարզի Գետահովիտ համայնքի ղեկավարին առաջարկել՝» բառերով:


	Ընդունվել է ի գիտություն:
Որոշման նախագծի տեքստում կատարվել են փոփոխություններ: 

	6.
	ՀՀ կառավարությանն առընթեր պետական գույքի կառավարման վարչություն
	«Հայաստանյայց Առաքելական Սուրբ Եկեղեցուն գույք նվիրելու և անհատույց սեփականության իրավունքով հողամաս տրամադրելու մասին» ՀՀ կառավարության որոշման նախագծին կից ներկայացված անշարժ գույքի իրավունքների պետական գրանցման վկայականի համաձայն հողամասի նկատմամբ գրանցված է Հայաստանի Հանրապետության անհատույց /մշտական/ օգտագործման իրավունքը: Հետևաբար նշված հողամասն անհատույց սեփականության իրավունքով տրամադրելու իրավունքը վերապահված է համապատասխան համայնքին:

Նախահծին կից ներկայացված տեղեկանք-հիմնավորմամբ առաջարկվում է և շենք-շինությունները, և դրանով ծանրաբեռնված տարածքը նվիրել Հայաստանյայց Առաքելական Սուրբ Եկեղեցուն, մինչդեռ Նախագծով առաջարկվում է տարածքը /հողամասը/ տրամադրել անհատույց սեփականության իրավունքով, ուստի հաշվի առնելով վերոգրյալը՝ առաջարկում ենք նախագիծը խմբագրել: 
	Ընդունվել է, որոշման նախագծի վերնագրում և տեքստում կատարվել են անհրաժեշտ փոփոխություններ:

Ընդունվել է, որոշման նախագիծը և տեղեկանք-հիմնավորումը խմբագրել:


